
        Астана қаласының №69 
      «Еркем – ай»  балабақшасының
мектепалды  даярлық  тобы    
тәрбиешісі
           
Ғарышкер болғым  келеді.
Мақсаты: Балалардың ғарыш туралы түсінікті кеңейту, ұлғайту. Ептілік, шапшаңдық, дене қабілеттерін дамыту, өз қимылдарын үйлестіру. Жер ғаламшарына сүйіспеншілік тәрбиелеу.
Жүргізуші: Сәлеметсіздер ме құрметті қонақтар, балалар! Қош келдіңіздер!
12 сәуір бүкіл дүниежүзілік ғарышкерлер  күні. 1961 жылы 12 сәуір күні тағы бір жаңалық бүкіл әлемді дүр сілкіндірді. Тұңғыш ғарышкер Ю. Гагарин «Восток» кораблімен ғарыш кеңістігіне көтерілді. Ал қазақ халқының тұңғыш ғарышкері Тоқтар Әубәкіров 1991 жылы қазан айының 2 күні тылсым әлем тұңғиығына самғады. Ал, балалар сендер осы Т. Әубәкіров аталарыңыз сияқты ғарышкер болғыларың   келе ме? (Балалар өз жауаптарын айтады). 

Олай болса, сеңдердің дайындықтарынды тексеріп, «Біз ғарышкер боламыз» атты үлкен саяхатқа шақырамын. Соңымен, алға ғарышқа!!! Біздер спутник ғарыш кемесімен ұшамыз. Әр түрлі ғаламшаларға тоқталамыз. Ендеше, ғарышкерлік комиссияны таңдап аламыз. Олар біздің саяхатымызды бақылап және қадағалап отырады. (Әділқазы алқаларды таңдау). 
Балаларды топқа бөлу: 
 1 - топ «Ай» ;  2 - топ «Күн»;  3 - топ «Жұлдыз»
Әр экипажға капитан керек, капитан деген жаттыққан, ержүрек және күшті адам. (Капитандарды таңдау).
Ал енді  әр  топтан  бір  қатысушы  шықсын,  ғарыш  және  ғарышкерлер  туралы  тақпақтары  болса  айтып  берсін.
Арманы бар бір ғана, талабы зор баламын.                      Ералы
Шынығумен шыңдала, тез-ақ өсіп, толамын. 
Жұлдыздарды жағалай, айға барып қонамын. 
Тұңғыш Тоқтар ағадай, мен ғарышкер боламын.
Самғап биік  туы, өрлейді  көкке  қырандар                        Айлан
 - Олар білсең ғарышқа оқтай ұшқан зымырандар. 
Оны көрген алып дер, жарқылдаған от қандай! 
Шіркін, болсам ғарышкер Талғат пенен Тоқтардай!
Қанаттылар мекені,                               Қырмызы
Қазақ жері, Байқоңыр. 
Қай жер саған жетеді, 
Ғажап жерім, Байқоңыр! 
Тоқтар – тұнғыш ғарышкер,                 Дания
Арман қуып жасынан. 
Көктен көзін алмаған, 
Ұшқыш болды жас ұлан, 
Аспанда еркін самғаған. 
Ғажайып сәт: осы  кезде  бір  дыбыс  шығады.  Балалардың барлығы  таңырқап  қалады.
 -Бізге бір қонақ келді.Мынау кім,балалар?
Робот:Са-ла-мат-сың-дар ма, ба-ла-лар,сен-дер қай ға-лам-да тұ-ра-сың-дар?
Балалар:Жер ғаламында тұрамыз.
Робот:Сен-дер-дің жер-ле-рің қа-лай деп а-та-ла-ды?
Балалар: Қазақ жері деп аталады?
Робот: Балалар,мен жай келген жоқпын мен  ойын  арқылы  сендердің  білімдеріңді  тексеруге  келдім.  
 Балалар, сендер ғарыш, аспан әлемі туралы білдіңдер
І сайыс «Сұрақ - жауап». Балалар кезек - кезек жауап береді. Кім көп және  дұрыс  жауап  береді  сол  топ жеңімпаз болады.
«Қызығушылығын ояту» Жұмбақ шешу
1 – топ                                                                                     2 - топ
Самұрық құс самғады,                                                      Аспанда бір алып құс,
Көктен өтіп.                                                                       Ызғып ұшып барады.
Айға жетіп,                                                                        Қарап тұрсақ ғажайып,
Жеңілдеді салмағы. (Ғарыш кемесі)                              Соңында із қалады.(Зымыран)
3 - топ
Құстан аумайды,
Көкте зулайды.( Ұшақ )
Ал  балалар  мұқият  болыңдар  сендерге  сұрақ  қойылады,  қай топ  тез  және  дұрыс  жауап  береді  сол  топ  ұпай  алады.
Жұмбақ шешу:   Ұшқыш емес,бірақ ол
                             Аспанда қалықтап ұшады.
Оны кім деп ойлайсындар?                      /Ғарышкер/
1.Ғарышкер дегеніміз  кімдер?
- Ғарышкер дегеніміз олар ғарышқа,аспан әлеміне  ұшатын   адамдар. 
2. Қалай ойлайсыңдар, ғарышқа қандай көлікпен  ұшады  екен? 
- Зымыранмен.
3.Олар  ғарышқа  не  үшін  ұшады?
- Олар ғарышқа ұшып барып,аспан әлемін зерттейді.
4.Балалар,сендер қандай әуе көліктерін білесіңдер?
- Тікұшақ,ұшақ,зымыран
5.Қандай ғарышкерлерді білесіңдер? Қазақ ғарышкерлерінің есімдерін ата?
- Ю.А. Гагарин , Т.Әубәкіров, Т.Мусабаев  және  Айдын  Айымбетов деген ағаларымыз.
 6.Ғарыш кеңістігінде неше  ғаламшар  бар?
- 9 ғаламшар бар. Олар – Жер, Марс,  Юпитер,  Уран,  Нептун,  Шолпан,  Меркурий,  Сатурн. (Плутон)  
7. Ал  біз  қай  ғаламшарда  өмір  сүреміз?
- Біз жер ғаламында өмір сүреміз.
8.Күннен алшақтығы бойынша  «Жер » планетасы  нешінші орында тұр.
-«Жер » планетасы  үшінші орында тұр.Біздің планетамыз тоғыз ғаламшардың ішіндегі өмірге  қолайлы,  ауа қабаттары бар ғаламшар. «Күн Жүйесі» деп аталатын тоғыз планетаның Күннен алшақтығы бойынша реті мынандай: Меркурий, Шолпан, Жер, Марс, Юпитер, Сатурн, Уран, Нептун және Плутон.  
9.Аспанда тағы қандай  деңелер болады,балалар?
Ай – Жердің жалғыз серігі. Ай жерге  жақын ғарыштық дене болып табылады, барлық жұлдыздан жарық. 
Ғарыш – Аспан әлемі, космос. Күн,  Жұлдыздар, бұлт,  комета.
10. Зымырандар  қайдан  ұшады?
- Байқоңыр ғарыш айлағы ол біздің Қазақстанда,оның ішінде Қызылорда облысында орналасқан.
ІІ сайыс «Ұшақтар». Әр топтан  екі  бала  ортаға шығады. Бірінші  бала қағаздан   ұшақ  жасайды,  ал  екіншісі  жасалған ұшақтарды алып, кезектесіп ұшырады. Әр биік және алыс ұшқан ұшаққа ұпай беріледі.
ІІІ сайыс  «Газетпен адымдау». Ойыншы 2 газетті ауыстырып белгіге дейін адымдайды да кері қарай жүгіріп, келесі ойыншыға береді. Кім тез жасап бірінші бітіреді, сол команда ұтады.
ІV сайыс «Ғаламшарлар». 2 шеңберді бір сызықпен қосып қоямын. Осы сызықпен бір шеңберден екінші шеңберге өту керек, орнында тұрып   айналып  (ғаламшарлардың  атын  атайды, неше  планета  атайды  сонша  рет  айналады),  содан  кейін  орнында  тұрып қайтадан командаға  сызықпен  қайтып келеді. Команданың барлық мүшелері осылай орындап шығады. Сызықпен дұрыс жүрген және бірінші болып келген команда ұтады.
V сайыс: «Айдағы волейбол». Ойын алаңы 2 ортадан сызықпен бөлінеді. Балаларға әуе шары беріледі, оны балалар ұрып ойнайды. Кімнің алаңына әуе шар түседі, сол команда жеңеді.
[image: C:\Users\данияр\Desktop\сотка (2)\WhatsApp Images\IMG-20180405-WA0047.jpg]VІ сайыс: Балалар  әр  топқа  конструктор  берілді.  Осылардан  сендер  роботқа  сыйлық  құрастырып  беру  керексіңдер.  Кай  топ  бірінші  және  әдемі  құрастырады,  сол  топ  жеңімпаз  атанады.
Жер ғаламшарына бағыт алдық. Жер ең әдемі ғаламшар. Ғарышкерлердің айтуынша, ғарыштан Жер көгілдір түсті болып көрінеді екен. Өйткені оның басым көпшілігі мұхит, теңіз және көлдерден тұрады. Оны қорғау керек. Көлдерді, өзендерді, теңіздерді ластамау және атмосфераға зиянды заттарды шығармау керек. Міне біз Жердеміз. Ғарышалаңға шығамыз, біздерді достарымыз және біздің комиссия қарсы алады. Сөз комиссия төрайыма беріледі.
Ән «Мен космонавт боламын» барлық балалардың орындауында.
Ал, балалар сендерге саяхатымыз ұнады ма? Сендер жарысқа жақсы қатысып, өз өнерлерін өте тамаша көрсеттіңдер. Сендер ғарышкер болуға дайынсыңдар. Өскенде сендер ғарышкер болатынын сенімдімін. Осымен біздің саяхатымыз аяқталды, сау болыңдар!

